
Mis Müetti 
Woni als Chli deheim bi gsi 
Die Zyt isch längstens scho vrbi 
Hani vöu gsunge und vöu gjutzt 
Bir Flueh det ufem Mätteli 
 
Oh Müeti, mis Müeti 
Wie schön han ichs doch gha 
Oh Müeti mis Müeti 
I dänke gäng no dra 
 
Jodel 
 
Bi spöter fort i frömdi Land 
Vergässe z Hus am Föuseband 
Ha mängisch gha e schwäre Stand 
Doch immer hani gspürt di Hand 
 
Oh Müeti, mis Müeti 
Wär lieber wieder hei 
Oh Müeti mis Müeti 
S’Läbe isch so schwär elei 
 
Jodel 
 
Jetzt äntli bini wieder da 
Wott mit dier schöni Stunde ha 
Doch steit mis Huus verlasse 
Keis Müetti meh keis Blüemli dra 
 
Oh Müeti, mis Müeti 
Drum singi dier vor Flueh 
Oh Müeti, mis Müeti 
E letschte Jutz zur Rueh 
 
Jodel 
 


